
                               1.Onurğa  beyin .

        Bu  mövzuda  onurğa  beyni  haqqında  məlumat  verəcəm.Məqsədimiz  onurğa  beyni  haqqında  daha  geniş  məlumata  sahib  olmaqdır.Ümumiyyətlə  onurğa  beyni  hansı  hissələrdən  təşkil  olunmuşdur , hansı  funksiyaları  yerinə  yetirir  və  s. kimi  suallara  cavab  tapmağa  çalışacam.
        Sinir  sistemi  orqanizmin  tamlığını  təşkil  edən  müxtəlif  orqan  , sistem  və  aparatların  fəaliyyətini  idarə  etməklə  yanaşı  onun  xarici  aləmlə  əlaqəsini  təmin  edir.
      Sinir  sistemi  vahid  sistem  olmasına  baxmayaraq  şərti  olaraq  onu  müəyyən  hissələrə  bölürlər.Bununla  əlaqədar  iki  təsnifat  mövcuddur  : topoqrafik  prinsipə  görə    ( insan  orqanizmində  sinir  sistemi  orqanlarının  yerləşməsinə  görə )  və  funksional  prinsipə  görə.
                                                       Şəkil 1.
 (sinirləndirdiyi  nahiyələrə görə).
         Topoqrafik  prinsipə  görə  sinir  sistemi   mərkəzi  və  ucqar  hissələrə  bölünür .Mərkəzi  hissəyə  baş  beyin , onurğa  beyin ,  ucqar  hissələrə  isə  12  cüt  baş  beyin  sinirləri  və  31  cüt  onurğa  beyin  sinirləri  aiddir.                                
	
	1-Böyük yarımkürələr
2-Orta beyin
3-Ara beyin
4-Uzunsov beyin
5-Beyinçik
6-Beyin kötüyü
7-Onurğa kanalı
8,9-Onurğa beyni 
10-Onurğa beynindən çıxan sinirlər 



          Funksional  prinsipə  görə  sinir  sistemi  somatik  və  vegetativ  hissələrə  bölünür.
        Biz  isə  mərkəzi  sinir  sisteminin  onurğa  beyin  şöbəsindən  bəhs  edəcəyik. Onurğa  beyin  ( medulla  spinalis )  böyük  adamlarda  43sm  uzunluğunda ,       34-38q  ağırlığında  ( baş  beynin  2 %-ni  təşkil  edir )olub  onurğa  kanalında  yerləşir.Onun  yuxarı  ucu  I boyun  fəqərəsi  nahiyəsində  uzunsov  beyinə  keçir  , aşağı  ucu  isə  II bel  fəqərəsi  nahiyəsində  beyin  konusuna    keçir  və  terminal  ciyə  ilə  nəhayətlənir ( axırıncı  II oma fəqərəsinə  fiksə  olunur ).
      Onurğa  beyin  onurğa  kanalında  yerləşdiyi  üçün  onun  əyriliklərini  özündə  əks  etdirir. Onurğa  beynin  iki  qalınlaşması  vardır : boyu   (II boyun  fəqərəsindən  II  döş  fəqərəsinə  kimi )  və  beyin  konusuna  keçən    bel-oma   (X  döş  fəqərəsindən  I  bel  fəqərəsinə  kimi  ) qalınlaşması.
        Onurğa  beyin  ön  yarıq  və  arxa  şırım  vasitəsilə  iki  simmetrik  hissəyə  ayrılır.Onurğa  beynin  hər  yarısı  ön  və  arxa  lateral  şırımlar  vasitəsilə  3 ciyəyə  bölünür( ön , yan və  arxa ).Arxa  lateral  şırımdan  onurğa  beyin  sinirlərinin  arxa  kökləri(afferent ) , ön lateral şırımdan isə ön  köklə (efferent) çıxır.
       Onurğa  beynin  kütləsi   ağ  və  boz  maddədən  təşkil  olunmuşdur.Boz  maddə  daxildə  yerləşir  və  xaricdən  ağ  maddə  ilə  əhatə  olunur.Mərkəzi  sinir  sistemində  boz  maddə  neyron, neyropil  və  qlisitlərin  cisimlərindən  əmələ  gəlir.Neyropillə  çıxan  dendritlərin  mielin  qişası  olmur , aksonlar  isə  nazik  mielin  qişası  ilə  örtülür.Ağ  maddə , əksəriyyəti  qlisitlərlə  mielinləşmiş  neyronların  çıxıntılarından  formalaşır.
      Onurğa  beynin  köndələn  kəsiyində  boz  maddə  qanadlarını  açmış  kəpənəyə  bənzəyir.Onun  mərkəzində  ependimositlərlə  örtülmüş  mərkəzi  kanal  yerləşir.Kanal  boz  maddə  ilə  əhatə  olunur.Mərkəzi  kanal  sinir  borusu  boşluğunun  qalığı  olub  yuxarıdan  IV mədəciyə  keçir , aşağıdan  isə  terminal (son ) mədəcik əmələ  gətirir.Onun  içərisində  onurğa  beyin  mayesi  yerləşir.Onurğa  beyin  boz  maddəsində  simmetrik  ön  və  arxa  sütunlar  vardır.I döş  seqmentindən  II  bel  seqmentinə  qədər  olan  nahiyədə  isə  yan  sütunlar  da olur.Bu  sütunlar  onurğa  beynin  köndələn  kəsiyində  ön  və  arxa  buynuzlara  müvafiqdir.Ön  buynuzlar  nisbətən  enli  olduğu  halda  arxa  və  yan  buynuzlar  dar  olur.Boz  maddə  multipolyar  neyronların  cismlərindən, mielinsiz  və  nazik  mielinli  liflərdən  və  qlisitlərdən  ibarətdir.Eyni  quruluşa  malik  olan  və  eyni  funksiya  daşıyan  hüceyrələr  boz  maddənin  nüvəsini  əmələ  gətirir.Onurğa  beynin  müxtəlif  şöbələrində  olan  nüvənin  quruluşu  onların  neyronlarının, sinir  liflərinin  və  qlial  hüceyrələrinin  strukturuna  görə  bir-birindən  fərqlənir.  
         Onurğa  beynin  boz  maddəsində  sinir  hüceyrələrinin  toplanmasından  nüvələr  əmələ  gəlir.Axra  buynuzlarda  döş  nüvəsi  və  arxa  buynuzun  xüsusi  nüvəsi  vardır.Ön  buynuzlarda  6nüvə  yerləşir :arxa  lateral  , arxa  medial, ön  lateral , ön  medial , mərkəzi  və  arxalateralarxası  nüvə.Bu  nüvələrin  daxilində  bədən  əzələlərini  sinirləndirən  hərəki  hüceyrələr  yerləşir.
     Onurğa  beynin  ağ  maddəsi  sinir  liflərindən  əmələ  gəlmişdir.Ağ  maddə  3ciyəyə  bölünür :1) onurğa  beyin  seqmentlərini  bir-birilə  əlaqələndirən  assosiativ  liflər ; 2) beyin  kötüyünə  və  baş  beyinə  gedən  qalxan (afferent,hissi) liflər  ; 3)baş  beyindən  onurğa  beynin  ön  buynuzlarına  gedən  enən (efferent,hərəki ) liflər.Bu  liflər  onurğa  beyin  ciyələri  üzərində  yerləşir və  nəqledici  yolları  əmələ  gətirir.Nəqledici  yollar  vasitəsilə  oyanma  baş  beeyinə  və  baş  beyindən  onurğa  beyninə  nəql   olunur.
      Onurğa  beyin  aşağıdakı  damarlar  qanla  təmin  edir :körkücükaltı  arteriyadan  gələn  onurğa  arteriyası , qabırğa-boyun  sütunundan  gələn  dərin  boyun  arteriyası ,arxa  qabırğaarası , bel  və  lateral  oma  arteriyası.Onurğa  beyinə  yaxın  yerləşən  3 boylama  arteriya ( 1 ədəd  ön  və  2  ədəd  arxa ) vardır.Ön  və  arxa  onurğa  arteriyaları  çoxlu  miqdarda  anastomozlar  vasitəsilə  əlaqədə  olur.Onurğa  beynin  venaları  onurğanın  daxili venoz  kələfinə  açılır.
       Yaşla  əlaqədar  olaraq  onurğa  beyin  bir  sıra  dəyişikliyə  uğrayır.Embirion  inkişafın  başlanğıcında  onurğa  beyin  onurğa  kanalını  tamamilə  tutur.Bətindaxili  inkişafın  3 aylığından  başlayaraq  onurğa  beynin  inkişafı  fəqərə   sütununun  inkişafından  geri  qaldığı  üçün  onurğa  beynin  aşağı  ucu  yuxarıya  doğru  yerini  dəyişir.Ona  görə  də  onurğa  kanalının  aşağı  hisəsi  boş  qalır.
       Bu  mövzuda  onurğa  beynin  haqqında  şərh  etmişəm, onurğa  beynin  quruluşu ,  sinir  lifləri , qan  damarları  və  digər  məlumatları  qeyd  etmişəm.
                                2.Baş  beyin.

        Bu  mövzunu  yazmaqla    baş  beyin  haqqında  geniş  məlumat  almış  olacağıq.Mövzuda  baş  beyin , onun  şöbələri ,quruluşu  və s. haqqında  məlumat   verəcəm. 
        Baş  beyin  kəllə  boşluğunda  yerləşir.Böyük  adamlarda  onun  çəkisi  1500q-dır.Onun  çəkisi  onurğa  beyindən  50dəfə  çoxdur.
       Baş  beyin  3 böyük  hissələrə  ayrılır : baş  beyin  yarımkürələri , beyincik  və  beyin  sütunu.İnsanlarda  baş  beyin  yarımkürələri  daha  çox  inkişaf  etmişdir.Yarımkürələri  örtən  beyin  çəpgəni  filogenezdə  beynin  ən  yeni  hissəsi  sayılır.Baş  beyin  yarımkürələri  bir-birilə  döyənək  cisim  vasitəsilə  birləşir.Beyin  sütunu (uzunsov  beyin, beyin  körpüsü, orta  və  ara  beyin ) filogenezdə  beynin  qədim  hissəsidir.Baş  beyin  sinirləri  buradan  çıxır.
         Baş  beyin  aşağıdakı  şöbələrdən  təşkil  olunmuşdur: uc  beyin  və  ara  beyinə  ayrılan  ön  beyin ; orta  beyin  ;arxa  beyin ( beyin  körpüsü  və  beyincik); uzunsov  beyin.
       Uc  beyin  bir-birindən  boylama  yarıq  vasitəsilə  ayrılmış  iki  yarımkürədən  təşkil  olunmuşdur.Yarığın  dərinliyində  yarımkürələri  birləşdirən  döyənək  cisim  yerləşir.Yarımkürələr  döyənək  cisimdən  əlavə  ön, arxa  bitişmələr və  tağ  bitişməsilə  birləşirlər.Hər  yarımkürənin  üç  qütbü (alın, ənsə,gicgah),üç  kənarı   ( yuxarı,aşağı və  medial ) və  üç  səthi( yuxarı  latera, medial  və aşağı ) vardır.Hər  yarımkürə  alın,təpə,gicgah  və  ənsə  paylarına  bölünür.
         Mərkəzi  roland  şırımı alın  payını  təpə  payından , təpə-ənsə  şırımı  təpə  tapını  ənsə  payından, bayır  silvi  yarığı  isə  gicgah  payını  alın  və  təpə  payından  ayırır.Bayır  silvi  yarığının  dərinliyində  adacıq  payı  yerləşir.
       Alın  payı  yarımkürələrin  ön  tərəfində  yerləşir, aşağıdan  lateral  yarıqla,arxa  tərəfdən  isə  mərkəzi  şırımla  qonşu  paylardan  ayrılır.Mərkəzi  şırımın  önündə  ona  paralel  formada  mərkəzönü  şırım  yerləşir.Mərkəzönü  şırıma  perpendikulyar  olaraq  üst  və  alt  alın  şırımları  yerləşir.Mərkəzönü,üst  və  alt  alın  şırımları  vasitəsilə  alın  payı  mərkəzönü ,üst, orta  və  alın  qarışıqlarına  bölünür.Alt  alın  qarışığı  lateral  şırımın  qalxan  və  ön  şaxələri  vasitəsilə  körpü  və  göz  yuvası  qırışıqlarına  ayrılır.Alın  payının  aşağı  hissəsində  qoxu  şırımı  nahiyəsində   qoxu  soğanağı, qoxu  traktı  və  qoxu  üçbucağı   yerləşir.               
                         Baş  beynin  quruluşu  və  payları

                                                 Şəkil   2.
       
      Təpə  payı  mərkəzi  şırımla  təpə-ənsə  şırımı  arasında  yerləşir.Aşağı  hüdudunu  lateral  şırımın  arxa  şaxəsi  təşkil  edir.Mərkəzi  şırıma  paralel  olaraq  yerləşən  mərkəzi-arxası  şırım  və  ona  perpendikulyar  yerləşən  təpəarası  şırım  vasitəsilə  3qırışıq  əmələ  gəlir:mərkəzarxası  qırışıq,üst  və  alt  təpə  qırışıqları.
       Ənsə  payı  ən  kiçik  pay  olub  təpə-ənsə  şırımının  arxasında  yerləşir   və  beyin  yarımkürələrinin  yuxarı  lateral  səthinin  davamını  təşkil  edir.Ənsə  payı  bir  neçə  şırım  və  qırışıqlara  ayrılır  ki,bunlardan  da  köndələn  ənsə  şırımı  nisbətən  sabitdir.Gicgah  payı  yarımkürələrinin  aşağı  yan  şöbəsini  təşkil  edir  və  lateral  şırım  vasitəsilə  təpə  və   alın  paylarından  ayrılır.Lateral  şırıma  paralel  olaraq  yuxarı  və  aşağı  gicgah  qırışıqları  yerləşir.Yuxarı  gicgah  qırışığının  yuxarı  səthində  bir  neçə  zəif  nəzərə  çarpan  köndələn  qırışıqlar (Qeşel  qırışıqları ) vardır.Yuxarı  və  aşağı  gicgah  qırışıqları  arasında  orta  gicgah  qırışığı  yerləşir.Adacıq  payı  lateral  şırımın  altında  yerləşir.Adacıq,onu  əhatə  edən  şöbələrdən  dərin  dairəvi  şırım  vasitəsilə  ayrılır.Adacıq  payının  aşağı  ön  səthində  şırım  olmur,orada  adacığın  qapısı  sayılan  qalınlaşma  yerləşir.Adacıq  payının  üzərində  uzun  və  qısa  qırışıqlar  vardır.
      Baş  beyin   yarımkürələrinin  medial  səthinin  əmələ  gəlməsində  adacıq  payı  istisna  olmaqla  beyin  yarımkürələrinin  bütün  payları  iştirak  edir.Döyənək  cismin  şırımı  onu  qurşaq  qırışığından  ayıraraq  cismin  arxasından  aşağı  önə  gedir  və  hipokamp  şırımına  keçir.Beynə-poliokorteks ( preperiform,preamiqdal və  entorinal  sahələr ) daxildir.
       Döyənək  cismi  şırımına  paralel  olaraq  onun  üst  tərəfində  qurşaq  şırımı  vardır.Qurşaq  şırımı  ilə  döyənək  cisim  şırımı  arasında  qurşaq  qırışığı  yerləşir.Qurşaq  qırışığı,medial  ənsə-gicgah  və  parahipokamp  qırışıqları  tağ  qırışıqları  tərkibinə  daxildir.
       Medial  səthin  arxa  şöbəsində  mahmız  yarığı  və  təpə-ənsə  şırımları  yerləşir.Onların  arasında  qalan  ənsə  sahəsinə  paz  adı  verilmişdir.Bundan  ön  tərəfdə  təpə  payında  yerləşən  sahə  pazönü  adını  almışdır.Qurşaq  şırımında  yuxarıda  pazönü  sahədən  öndə  mərkəzyanı  paycıq  yerləşir.Yarımkürənin  daxili  səthinin  ön  tərəfində  medial  alın  qırışığı  vardır.Baş  beyin  yarımkürələri  qabığı  boz  maddədən  əmələ  gələrək  yarımkürələrin  ucqar  hissələrini  təşkil  edir.Baş  beyin  qabığının  90 %-i  yeni  beyindən (neakorteks)  ibarətdir.Böyük  adamlarda  baş  beyin  yarımkürələrinin  səthi  450 000 sm2  bərabərdir.Beyin  qabığında  10-14milyard   neyron  vardır.Hər  neyronla  digər  neyronlar  arasında  təxminən  8-10min  sinaps  əmələ  gəlir.
        Ara  beyin  döyənək  cismin  altında  yerləşir.Onun   talamus ,  epitalamus, metatalamus  və    hipotalamus  hissələri  ayırd  edilir.Hipofiz  və  epifiz  vəzləri  ara  beyinlə  sıx  əlaqədədir.



                                       Baş  beyin  mərkəzləri  
Orta beynin mərkəzləri
· Əzələ tonusu
· Bələdləşmə       refleksi
· Bədənin möhkəmlənməsininsaxlanması
· Pozanın dəyişməsi
Uzunsov beynin mərkəzləri
· Müdafiə
· Göz qırpma
· Asqirma
· Öskürmə
· Tənəffüs
· Ürək, qan-damar
· Mədə və s.
Ara beynin mərkəzləri
· Görmə
· Eşitmə
· Beynin hərəki sisteminin
koordinasiya-
larına aid informasiyalar
Beyinciyin (kiçik beyin) mərkəzləri
· Bədənin pozasının tənzimi
· Müvazinətin saxlanması

                                               Şəkil  3.
      
        Arxa  talamus ( görmə  qabarları )  böyük  ölçülü   yumurtaya  oxşar  formada  olub  əsasən  boz  maddədən  əmələ  gəlmişdir.Ön  səthi  hipotalamusla  birləşdiyi  halda  medial  və  arxa  səthləri  sərbəstdir.Medial  səthləri  arasında  III mədəcik  əmələ  gəlir.Eşitmə, qoxu  və dad   duyğuları  istisna  olmaqla  baş  beynə  gedən  bütün  hissi  impulslar  talamusdan  keçir.Talamusaltı  sahəyə  orta  beyindən  başlayan  qırmızı  nüvə  və  qara  maddə  gələrək  burada  qurtarır.  
       Epitalamus  epifiz, yüyən  və  yüyən  üçbucağından  ibarətdir.Yüyən  üçbucağında  qoxu  analizatoruna  məxsus  nüvə  vardır.
        Metatalamus  bir  cüt  bayır və  içəri  dizəbənzər  cisimlərdən  təşkil  olunmuşdur.Dizəbənzər  cisimlər  yuxarı  və aşağı  təpə  qolları  vasitəsilə  orta  beyində  yerləşən  dördtəpəli  cisimlərlə  birləşir.Dizəbənzər  cisimlərin  nüvələri  baş  beyin  qabığında  olan  görmə  və  eşitmə  analizatorları  mərkəzlərilə  əlaqədədirlər.
     Hipotalamus  ara  beynin  ventral  hissəsində  yerləşərək  III mədəcik  dibinin  yaranmasında  iştirak  edir.O , orqanizmin  daxili  mühitini  tənzim  etməklə  homeostazı  təmin  edir.
       Orta  beyin  beyin  ayaqcıqları  və  orta  beyin  qapağından  təşkil  olunmuşdur.Beyin  ayaqcıqları-nisbətən  yoğun  olub  beyin  körpüsündən çıxaraq  önə  beyin  yarımkürələrinə  doğru  gedir.Hər  bir  ayaqcıq   əsas  və  qapaq  hissələrdən  ibarətdir. 
      Orta  beyin  qapağının  qapaq  lövhəsi  iki  yuxarı ( görmə  analizatorunun  qabıqaltı  mərkəzləri )  və  iki  aşağı  təpələri ( eşitmə    analizatorunun   qabıqaltı  mərkəzləri ) ayırd  edilir.
       Orta  beyin  su  yolu  - III mədəciklə  IV  mədəciyi  birləşdirən  dar  kanal  olub   yuxarıdan  qapaq  lövhəsilə  əhatə  olunmuşdur.Su  yolunda  boz  maddədən  əmələ  gəlmiş  retikulyar  formasiya ,III ,IV  baş   beyin  sinirlərin  nüvələri  və  üçlü  sinirin  nüvəsi  yerləşir.
      Arxa  beyin  ön  tərəfdə  yerləşən  körpü  və  arxa  beyincik  hissələrindən  təşkil  olunmuşdur.Körpünün  ön  tərəfində  uzunsov  beyin  arxa  tərəfində  isə  beyincik  yerləşir.Körpünün  arxa  tərəfində  qalxan  nəqledici  yollar  və  qismən  enən  yollar  keçir.Bu  nahiyədə  retikulyar  formasiya ,V,VI,VII  və   VIII  cüt  baş  beyin  sinirlərinin  nüvələri  yerləşir.
       Beyincik arxa  beynin  ən  böyük  hissəsi  olub  aşağıdakı  funksiyaları  icra  edir : 1)əzələ  tonusunu  və  bədən  vəziyyətini  tənzim  edir ; 2) məqsədyönlü  sürətli  iradi  hərəkətlərin  icrasına  nəzarət  edir ; 3) məqsədyönlü  yavaş  hərəkətləri  istiqamətləndirir  və  onların  bədən  vəziyyətini  saxlayan   reflekslərin  koordinasiya  edir.Beyinciyi  digər  şöbələrlə  birləşdirən  afferent  və  efferent  liflər  üç  cüt  beyincik  ayaqcıqları  əmələ  gətirir :aşağı  ayaqcıqlar  uzunsov  beyinə ,orta  ayaqcıqlar  körpüyə , yuxarı  ayaqcıqlar  isə  dördtəpəli  cismə  gedir.
   Uzunsov   beyin  onurğa  beynin  davamı  olub  aşağı  sərhədi  I boyun  onurğa  beyin  siniri   kötüyünün  çıxdığı  nahiyə  ilə  yuxarı  sərhədi  isə  körpünün  arxa  kənarı  ilə  hüdudlanır.Uzunsov  beyin  bulmenbax  yamacı  üzərində  yerləşir.Uzunsov  beynin  arxa  tərəfində   IV mədəciyin  dibini   təşkil  edən  rombabənzər  çuxur  vardır.Uzunsov  beyin  arxa  tərəfi  arxa  orta  şırımla  ikiyə  bölür.
         Bu  mövzumda  baş  beyin  haqqında  geniş  məlumat  verməyə  çalışmışam.Ümumiyyətlə bu  mövzuda  baş  beynin  quruluşu  və  payları, payların  quruluşu  və  funksiyaları   və  s. bu  kimi  məlumatlar  öz  əksini  tapmışdır.

